
ХХЯХХА
БАРГЪ

Дагъусттаннал мил-
латру цашаврил кьини - 
республикалул байрамри. 
Му к1иц1лагайссар гьар-
ца шинал сентябрьданул 
15ний. Байрам к1иц1ла-
глай байбивхьуссар 2011 
шинал. 

Ва байрам дуллансса 
Указ чивчуссар РДлул Пре-
зидентнал (№104) 2011 ши-
нал июльданул 6ний, Дагъ-

усттаннал миллатру дус 
хьун, цач1ун хьун бансса 
мурадрай ва му кьини би-
гьалагай кьинину ккаккан 
дурссар. 

Му байрам дуллан савав 
хьусса ишру укунсса бив-
к1ун бур. 18мур ттуршу-
кулул дяниву ираннал ц1а-
дурксса аьралуннал бак1чи 
Надир-шагь ярагъуннил 
балгусса 100 азара талата-
ла усса аьралуннащал ав-
чун ур Дагъусттан мют1ий 
бансса кьаст ларх1уну. Му-
нал аьралуннал ца бут1а 
гьан бувну бур Дарбант-
лийхч1ин, Къайтагъгу, Тар-
киллал Щамхалугъгу мю-
т1ий дурну, Михт1улиллал 
ханлугърал хъун шагьру 
Жунгути ласун. Ца бут1агу 
цащала бувцун бур Шах-
дагъ зунттул чулуха Мугъу 
даралувхч1ин Гъумукун, 
шиччагу Хунзахъун лавгун, 
щала Дагъусттан мют1ий 
банна т1ий. 

Ххуллийх хьунабакьла-
кьисса циняв к1анттурду 
рах1му бакъа ххит бул-
лай, инсантал лит1лай, му 

ивну ур жула Хъун нехха-
ч1ан, авц1уну ур Щардал, 
Хъурхърал къурду бусса 
к1анай. Гъази-Гъумучату 
Сурхай-хан увк1ун муна-
ч1ан, х1илла дурну, бувсун 
бур, Гъумучи мунал к1унт-
тихьхьун лаглай бушиву, 
цала арс уч1ант1ишиву 
шагьнач1ан мют1ийшиву 
баян бан. Амма, арсру Му-
х1аммад ва Мюртазааьли 

ханнал кьюлт1ну гьан був-
ну бивк1ун бур яруссан-
найн, гуж бат1лан, х1адур 
хъанан. Илчиталгу гьан 
бувну бивк1ун бур цайми 
миллатирттач1ан. 

Сурхай-ханнал арс къау-
к1лай, ссавур диял къархьу-
ну, Надир-шагь неххайхгу 
лавхъун, авчун ур Гъуму-
кун. Лавсун Гъумучигу, 
ханнал арсру къалявкъуну, 
яруссаннал чулухунай най, 
ивну ур Андаллал даралу-
вун. Тикку т1урча, Мюрта-
зааьлил ва Мух1аммадлул 
х1арачатрай х1адур хьуну 
бивк1ун бур яруссаннал 
гьарца чулуха бавт1сса та-
латалт: гьидат1ли, карахул, 
чамалал, багулал, къуйсу-
бул... Душманнал къинт-
туллухагу най бивк1ун бур 
Андалав лак, лазги, даргал, 
къумукьи, табасаран, къу-
бачи, ч1ар (ц1ана Азирби-
жаннавусса Гъази-Гъуму-
чияйн мют1ийну бивк1сса 
к1ану). 

Ми циняв шагьнал аьра-
луннащал талай Андалав 
хьуну дур ххюра кьини. Яла 

агьаммур талатаву хьуну 
дур Хициб т1исса к1анай, 
вац1рал дянивсса хъун 
дакъасса, зунттул хъач-
1нивсса кьанив. Мюрта-
зааьли т1урча, Ттурч1и 
зунттуйх лагма увккун, 
цалами аьралуннащал 
махъа ххявххун ур, к1ий 
щяивк1ун, талатаврих 
ябитлатисса Надир-шагь-
нал ликказандалин. Талай 

аьдат хьусса циняв милла-
тирттал цач1усса аьралун-
нал ххит бувну бур Надир-
шагьнал чапхунчитал. Му 
ххувшаврил ч1алач1и був-
ну бур, Индиянавун биян-
нин, Дянивмур Азиянал 
циняв билаятру к1унт-
тихьхьун лавсун бивк1сса, 
гьарца к1анайн ццахханну 
рутлай ивк1сса Надирдул 
аьрал ххит бувсса Дагъ-
усттаннал гужгу, агьам-
шивугу цукунсса дусса-
рив. 

2010 шинал Дагъусттан-
нал миллатирттал 3мур 
съездрай х1укму бувссар 
ц1усса байрам - Миллатру 
цашаврил кьини дуллан 
жула республикалий. Дагъ-
усттаннал Президентнал 
Указ чивчуну, му байрам 
ц1акь дурссар. 

60ния ливчусса миллатру 
бур Дагъусттаннай яхъа-
най. Ми циняннал ва кьи-
ни к1иц1лагай цашаврил 
байрам, дай лич1и-лич1ис-
са шадлугъру, выставкарду. 
Ц1акь хьуннав миллатирт-
тал цашаву!  

Дагъусттаннай к1иц-
1ларгунни ц1адурксса 
шаэр ва чичу Расул Х1ам-
затов увну 100 шин хьусса 
юбилей. Му юбилейран хас 
дурсса давуртту дуллан-
т1ий бур гьашинусса шин 
къуртал хьуннин. 

Дагъусттаннал халкьун-
нал шаэр увсса юбилейран 
хас дурсса литературалул-
шэърирдал ссят «Цач1у дук-
кинну Расул Х1амзатовлул 
шеърирду» т1исса ц1анилу 
хьунни Ххюлуссуннал шяра-

валлил библиотекалийгу вай 
гьанрай. 

Мунин бувк1ун бия шя-
равусса оьрч1ругу, оьрмулул 
хъунимигу. Миннахь библи-
отекарьнал бувсунни шаэр-
нал бувтсса оьрмулия, ганал 
дурсса давурттая, Дагъуст-
таннан ва инсантуран бувс-

са кумагирттая, биян бувсса 
хайрдания.

Цала чирчусса шеърирда-
ву шаэр ия бюхттул буллай 
буттал къаттагу, цала миллат 
ва Дагъусттаннал халкьгу, 
аьзизсса бюхттул зунттурду-
гу. Хъунмасса х1урматращал 
чивчуну бур ганал цала нит-
тия, аьмну - хъамитайпалия, 
ч1алач1и дуллай ур инсанту-
рал дянивсса ччаву ва дус-
шиву. 

Му бат1аврин бувк1мин-
нал цач1у щябивк1ун ккарк-

кунни Расул Х1амзатовлул 
чирчусса «Кьурукьру» т1ис-
са ц1а дурксса шеърилиясса 
фильм. Му шеърилин був-
ну, чивчуну бур дяъвирдай 
жанну харж дурми циняв 
дак1нийн бичлачисса, хъа-
макъабитайсса балай. 

М. Хизриева.   

15 сентябрь - Дагъусттаннал миллатру цашаврил кьини 

Цашаврил гуж ва кьувват 

Р. Х1амзатовлун - 100 шин  

Ккаланну ганал 
шеърирду 

(Дайдихьу 38 ном.) 
Химиялул экзамен дуллай 

бия 20 выпускник, миннава 
11нал ч1иримур кьарал лар-
сунни. Райондалий дянивсса 
балл 37,3 хьунни (ларг ши-
нал буссия 53 балл). 

9 оьрч1аща яла ч1иримур 
кьараллагу дулун къархьун-
ни (45%), ларгсса шинал 18% 
буссия. Яла хьхьич1унсса 
химиялул ккаккияртту хьун 
дунни Гъумучиял школалул 
выпускник Аьлишаев Мали-
клул, 73 балл лавсун. Мукун-
ма, Щардал школалул выпус-
ник Кадиев Мах1аммадлул, 
73 балл лавсун. 

Биологиялул экзамен дул-
лай ия 20 выпускник. Мин-
нава 15ннаща дулун бюв-
хъунни ч1иримур кьарал. 
Райондалий дянивсса балл 
47,2 хьунни (ларгсса шинал 
61 буссия). 5 выпускник-
наща ч1иримурдагу дулун 
къархьунни, ми хъанай бур 
25%. Ларгсса шинал цинян-
нал дуллуссия. Биологиялул 
хьхьич1ун бувкмину хьунни 
Гъумучиял школалул вы-
пускник Аьлишаев Малик, 
72 балл лавсъсса ва Хъурхъ-
рал школалул выпускни-
ца Гъазиева Инга ва Каби-
ев Мах1аммад 69-69 баллу 
лавсъсса. 

Историялул экзамен дул-
лай бия циняв 5 выпускник, 
3нал дуллунни. Районда-
лул аьмсса балл хьунни 35,8 
(ларгсса шинал 34 балл бус-
сия). 2 выпускникнал яла 
ч1иримур кьарал ч1алач1и 
къадаву 40%рал му экзамен 
къадулаву хъанай бур (лар-
гсса шинал 15% буссия). 

Историялий хьхьич1ун 
ливчунни Гъумучиялул 
школалу выпускница Оьма-
рова Разият, цилгу 60 балл 
лавсъсса. 

Обществоведение дуллай 
бия 7 выпускник, миннава 
4нал дуллунни. Райондалий 
дянивсса балл 60,3 хьунни 
(ларгсса шинал 50 буссия). 
3нал ва экзамен къадулаву 
43%рал къадулаву хъанай 
бур (ларгсса шинал 16%).

Хьхьич1унсса ккакки-
яртту ч1алач1и дунни Щар-
дал школалул выпускница 
Мюртазалиева Аминал, 98 
балл лавсун. Ва райондалул 
ЕГЭрду дулаврил тарихраву 
историялул экзамен дулав-
рил яла хъунмур ккаккияри. 

Английский мазрал экза-
мен дуллай бия 3 выпускник, 
шамунналагу дуллунни. Рай-
ондалий дянивсса балл 63,3 
хьунни. Мюртазалиева Ами-
нал (Щардал школа) 94 балл 
лавсунни. 

Жям дуллай учин буч1ир, 
ЕГЭлул 2 экзамендалул 2023 
шинал ккаккияртту лахъсса 
хьунни 2022 шиналнияр. Ми 
хъанай дур профильный ма-
тематикалул ва обществове-
дениелул. 

5 экзамендалул жямру ду-
к1унияр лагьсса хьунни. Ми 
хъанай дур оьрус маз, мате-
матика (базовыйсса), биоло-
гия, история ва химия. 

2023ку шинал ОГЭ дуллай 
бия 9мур классрал 87 вы-
пускник. 

Агьанмур дянивмур дук-
каврил к1улшивуртту ла-
саврил аттестатру лавсунни 
68 выпускникнал, ми хъа-

Масала, Гъумук бунни 
футболлай буккай ч1ава 
площадка. Хъунмасса мюн-
пат хъанай бур ва к1анттуя. 
ФАП бувссар Ххюлусмав, 
Кьубав ва м.ц. 

Дуккаврил качество 
хьхьич1уннай даврил 

агьанми чаранная 
най бур циняннал 21,8%. 
7 выпускникнал лавсунни 
хасъсса журалул аттестатру. 
Миннава 6 ур Гъумучиял 
школалий, 1 - Щардал шко-
лалий 9 класс къуртал бул-
лалисса. 

Аттестатру къалавсъсса 
дуклаки оьрч1ал школарт-
тай каялушиву дуллалимин-
нан хъирив лаян аьркинни 
ва иширал сававрдал, лякъ-
ин дуккаврил качество ххуй 
дансса чаранну. 

Дуккаврил качество ци 
даражалий дуссарив ч1ала-
ч1и бай Щалагу Аьрасатнал 
олимпиадартталгу (ВсОШ). 

Ва олимпиадалий респу-
бликалул ятапрай гьуртту 
хьусса Мюртазалиева Ами-
нал (Щардал СОШ) махъсса 
шиннардий цалчин бувгьун-
ни 3мур к1ану англис маз-
рал. А.Мюртазалиева бувх-
хунни дуклан Московуллал 
Дунияллул халкьуннал дя-
нивсса арардал институтра-
вун (МГИМО), бюджетрал 
гьанулий. 

Дуккаврил лагрулуву ца 
агьамсса к1ану бугьлагьис-
сар оьрч1ан ялун ххидурсса 
дуккаврил. Ва дуккавриву 
цач1ун хъанай духьукун тар-
бия, дуккаву ва оьрч1ал лич-
ность хьхьич1уннай даву. 
Му зах1матну нанисса систе-
малун паччах1лугърал чулу-
хасса кумаг аьркинсса бур. 

2023 шинавугу най дуссар 
дуккаврил идарартту мате-
риаллал ва техникалул щал-
лу баврил проектру. Ми дур 
райондалул 6 проект: «Со-
временная школа», «Успех 
каждого ребенка», «Цифро-
вая образовательная среда», 
«Молодые профессионалы», 
«Социальная активность», 
«Патриотическое воспита-
ние граждан РФ». 

«Успех каждого ребенка» 
т1исса Федерал проектрал 
хахливу 4 дуккаврил идара-
лун 2023 шинаву дулунт1ис-
сар материально-техниче-
ское оснащение: 

1. Ккурккуллал школалун 
- «Школьный музей» про-
граммалий; 

2. Гьунч1укьат1рал шко-
лалун - «Школьный театр» 
программалий; 

3. Щардал школалун - 
«Школьный спортивный 
клуб» программалий; 

4. Гъумучиял школалун - 
«Школьный туристический 
клуб» программалий. 

Аьрасатнал Президентнал 
школалин гьаннинсса дук-
каврил агьанмур мурад оьр-
ч1ан миккунсса ххуллу т1и-
т1авривур бусса, т1ий баян 
бунни. 

Райондалий к1ива оьр-
ч1ал багъ бушиврин бувну 
тгьарца мюхтажма кьамул 
ансса каши хьунни. Хъинну-
ва мюрщими оьрч1ру зана-
зи бансса ххуллу т1ит1авуя 

цаппара нитти-буттал му-
рад. 

Му мурадгу щаллу хьун-
ни, Гъумучиял оьрч1ал 
багъраву мюрщи оьрч1ансса 
группа зузи бувну. 

Му бакъассагу, ва шинал 
ахирданий т1ит1ин аьркинс-
сар гьарца задрал балгусса, 
ч1умул т1алавшинну дуруч-
лачисса 120 оьрч1ансса багъ. 
Му райондалий агьамсса 
ишри. 

Дуккаврил идарартту ба-
кьин баврил программалин 
бувну, гьашину капиталь-
ныйну бакьин бант1иссар 
Ххюлуссуннал школа. 

Ци дахханашивуртту 
хьунт1ий дур дуккавриву 
школарттай 2023 шинал? 

1) 5миннуя 11ми клас-
сирттайн бияннин школа-
лин занан т1ий бур 5 кьини. 
Ххуллун кьинирдай зун т1ий 
бур кружокирттаха, дарсир-
дал кьат1увсса давурттаха ва 
м.ц.; 

2) Учительтуран булайс-
са харжру ц1усса шинаву 
ца кьяйдалийн буцинсса 
плпндалий бур дуккаврил 
Министерство; 

3) 2023 шинал 1мур сен-
тябрьдания байбивхьуну 
школардайн к1ура даллай 
дур арцул медаллу. Арцул 
медаль дагьаншиврул выпус-
никнал жям бай кьиматру 
«отлично» ва 2 предметрал 
бакъа «хорошо» буч1ину 
бакъар. Медаллал цин лавхь-
хьусса бут1а бугьан т1ий бур 
вузирдавун буххайни; 

4) Ц1усса дуккаврил ши-
наву ишла хъанант1иссар 
дуклаки оьрч1ан зах1матрал 
тарбия дулавриясса Федерал 
закон. Масала, класс марц1 
баву, библиотекалуву кумаг 
баву, субботникирттай, шко-
лалул лагмава марц1 баври-
ву гьуртту шаву ва м.ц. Ва 
ишираву нитти-буттахъал 
рязишин къааьркин хьун-
т1иссар; 

5) Шихуннай къадик1ан-
т1иссар ОБЖлул дарсру, 
дихьлант1иссар Ватан ду-
руччаву ва нигьач1аву къа-
дик1аврил гьанурдаясса 
дарсру; 

6) Хъуними классиртта-
ву ц1унилгу дачинт1иссар 
НВПлул (начальная военная 
подготовка) дарсру. 

Дуклаки оьрч1ан лахь-
лант1иссар цалчинсса меди-
циналул кумаг бан, к1ант-
турдал ориентир ласун, 
лич1и-лич1исса оьрмулул 

иширттаву вардиш хъанан. 
Мукунма, 1 сентябрьда-

ния байбивхьуну хъуними 
классирттал оьрч1ал лахь-
лант1иссар дяъвилул беспи-
лотникру; 

7) 2023 шинал 1мур сен-
тябрьдания шихуннай 
РФлул циняв школарттай 
дачинт1иссар цасса дуккав-
рил стандарт. Мунил оьрч1 
ца школалия цамур школа-
лин дуклан уч1авривусса 
дуккаврил качестволул ря-
зибакъашиву ца чулин бут-
латиссар;  

8) 1мур сентябрьдания 
байбивхьуну билаятрал 650 
азара хъанахъисса 11ми 
классирттаву дуклакимин-
нал дарсру лахьлант1иссар 
тарихрал ц1усса луттирая. 
Му масъала хасну итта-
лун лавсун усса ур министр 
Кравцов, ц1усса луттирдал 
цила ч1умал щаллу баву му-
радрай; 

9) Циняв школардал би-
блиотекарду 1 сентябрь-
дания шихунмай бах1ин-
т1иссар цала цифрардал 
платформалин. Мунин був-
ну гьарца дуклаки оьрч1а-
ща бюхълант1иссар цала 
библиотекалуву ласун логин 
ва пароль, мунийну мунан 
художестволул луттирдал 
цифрардал копиялуч1ансса 
ххуллу т1ит1лат1иссар; 

10) Хъиривмур шинал би-
лаятрал циняв школардай 
сакин бант1иссар школалул 
театрду, спортрал клубру; 

11) Циняв школардай зун-
т1иссар тарбиялул даврил 
чулухасса директорнал мас-
лих1атчитал. 

Ччясса ч1умал гьарца дук-
каврил идаралуч1ан диян-
т1иссар ц1усса дуккаврил 
шинаву хьхьич1 бавц1усса 
мурадру ва х1уччарду ч1ала-
ч1и буллалисса, августрайс-
са совещаниелул резолю-
ция... 

Райондалий ц1ушинна 

Гьунч1укьат1ув - спортрал майдан 
Дагъусттан Республикалул, шяраваллил хозяйстволул 

ва промышленностьрал Министерстволул чулуха жула 
райондалул шяраваллаву тамансса давуртту дурссар.

Ва ца уттигу вава мини-
стерстволул чулуха булла-
лисса ц1усса объект: Гьун-
ч1укьат1рал шяраву РДлул 
шяраваллил хозяйстволул 
Министерстволул чулуха дул-

лай бур спортрал сооружение, 
футболлай буккай ч1ава май-
дан. Мунил лахъишиву дур 46 
метра, утта дур 26 метра. 

Ц1анасса ч1умал строи-
тельстволул даву щирирк1у-
ну дур. Ва даву 2023 шинал 
ахирданин щаллу дансса 
икьрал хьуну дур. 

Зун гьан ччиминнан 
«Лакрал район» МРдануч1асса даву дакъаминналсса бул-

лалисса центр баян буллай бур Татарстан ресбубликалул, 
Набережные Челны шагьрулийсса «Ремдизель» АОлуч1а 
зунсса давуртту душиву укунсса пишардал: 

Водитель испытатель.
Водитель грузовика. 
Контролер станочных и слесарных работ. 
Наладчик автоматчик линий и агрегатных станков. 
Оператор лазерных установок. 
Оператор логистических работ. 
Распределитель работ. 
Резчик металла на ножницах и прессах. 
Зузалтрал квалификациялух ва пишалух бурувгун за-

х1матрал харж биллай бур зуруй 140000 къурушрайн бивс-
са. 

Зузаврил график производстволух бурувгсса бур (2
сменалий, 3  сменалий, ва м.ц.). 
Кумаг буллай бур утту бишинсса, ялапар хъанансса 

к1анттулобщежитиелуву, ягу къатта бугьан 4000 къуруш-
рал кумаг буллай «Ремдизель» АО бухлай бур обороналул 
ва промышленностьрал комплексравун, му хъанахъиссар 
жаваблувшин хъуннасса работодатель, зах1матрал х1акь бу-
лайсса пишардал среднорыночный багьрай. 

«Ремдизель» АОлия гьартану к1ул хьун ччинаща шайссар 
оьвчин му предприятиелул директор Агафьина Оксана Пав-
ловнач1ан телефоннал вай номердай: 8(8552)30-80-82, ягу 
зузалт буцаврилсса буллалисса Юлия Абрамовач1ан. Тел: 
8(8552)30-64-55.    

Лакрал халкьуннал 
учаларду 

Азар к1ул дуркунни  дару булайсса. 
Аквар къаувкунни куну, чани къашайххурав. 
Аьнак1ащал лавкьуну, ажарттащал излай. 
Бурц1ин ц1ими хьунну ливч1ун ур. 
Бивк1улун рах1му-ц1ими бакъассар. 
Бух ч1атлу - к1анттувунмай. 
Гьарца чувнал цала чурххал х1акиншиву цала дан 

аьркинссар. 
Гьарца затран - цила ч1ун. 
Гьарца затрал бак1 сагъшивури.
Гьарца ахъулссаннул - цила гьанна.
Даврил акъача, дардидалли инсан утайсса.
Дак1нил ххаришиву чурххан даруври. 
Дак1нин ччимур - чурххан малх1ан. 
Дунияллий инсаннал к1ийла оьрму къабутайссар. 
Жагьилнаву ях1гу, авлияшивугу, аькьлугу цал арх1ал 

бачайссар. 
Жагьилшиву к1ийла къадуч1айссар. 
Инавагу халкьуннан бува, винмагу миннал бувну 

ччарча.
Ин7сан чарил акъар - чаругума ппив шай. 
Ишттах1 ккарччал луватур буккайсса.
Кучанай ч1ири къахьурчагу хъунав шай. 
Ккаччи хъунмав хъанай, карч1 хъунма хъанай. 
К1усса щаву хъин дан шайссар, оьккисса ц1а ххуй 

дан къашайссар. 
Кьаркьала дур, ях1 бакъар. 
К1юламур мурхьри лах1лан бик1айсса. 
К1ира вич1игу, ца мазгу жунма бувсса ч1ярусса ви-

ч1и дирхьуну, чансса бусланни. 
Мурхьругу щала шинай щюллину къабик1ай. 
Нигьа увсунач1анни азар дачайсса.
Начсса оьрмунияр ц1анихсса бивк1у хъинссар. 
Оьрму ц1ил щинаха лавхьхьусса затри: х1ач1лач1ис-

саксса мякь гуж хъанахъиссар. 
Оьрч1ал къашайшиву гъелинак1лин багьсса памма-

ри. 
Сагъманан х1акин къааьркинссар. 
Сагъшиву канихьсса ххазинар. 
Сагъшиву машан ласун къашайссар. 
Ттуршра шин хьума вилттили оьрч1айн уккайссар. 
Угьаранай хъямахъра - инавагу хъунав хьунт1иссара. 
Уттарашиврул щин х1арч1сса цуч1ав акъассар. 
Хъунмавхьу къиргъу лух1и хъат1улгума бух байссар. 
Хъинсса инсаннал аьпа махъун лич1айссар. 
Хъат1уй балай - бивк1улий зума. 
Ц1у ккуртту - мюрай.
Ц1ун къаивк1нан ц1уц1аву цирив къак1улссар. 
Ч1ава пялут бурандалул так лах1анни байсса. 
Ч1ун дуч1айссар, ссят дияйссар. 

Кьат1аллил билаятирт-
тал литературалул библио-
текалул («Иностранкалул») 
коллектив х1адур хъанай 
бур Москавлив Дагъусттан-
нал шаэр Расул Х1амзатов-
лул 100 шинал юбилейран 
хасну «Ттул Дагъусттан. 
Жула Расул» т1исса хъун-
насса фестиваль дан. 

Дагъусттаннал Постпред-
ставительстволущал ур-
такьну. Сентябрьданул 8ния 
байбивхьуну октябрьданул 
5нин дик1антйий дур фе-
стиваль. Расул Х1амзатовлул 
оьрмулул ва творчестволул 
ххуллия бусласисса кино-
суратру, халкьуннал канил 
пагьмурдал выставкарду, 
мастер-классру, шаэрнар на-
змурду лич1и-лич1исса ма-
зурдий ккалаккисса флеш-
мобру, «К1яла кьурукьру» 
т1исса акция - вай гьарзат 
фестивальданул програм-
малул бут1ар. Вара фести-
вальданул лагрулий чи-
чинт1иссар Дагъусттаннал 
миллатирттал мазурдийсса 
диктантругу. Лакку мазрайс-
са диктант чичинт1иссар би-
блиотекалул Хъунмур залда-
нуву сентябрьданул 15ний. 
Ва диктантрал даву лавайс-
са даражалий даншиврул, 
к1иц1 лавгсса Постпред-
стволуц1ун ваниха зий бур 
Московуллал Дагъусттаннал 
Культуралул центр, Мариян 
Ильясовал ц1анийсса «Да-
раччи» фондрал Москов-
ливсса филиал. Х1адуршин-
дарал диялсса хъар цийнна 
ларсъсса Басират Билало-
вал «Илчилул» корреспон-
дентнахь укун бувсунни: 

Ххалли-ххаллилсса 
давуртту, субботникру, 
лази-лакьилул давуртту 
дуллай, лагма лаглай бур 
райондалул жагьилтал. 
Шайнал арцуйну, къа-
шайнал зах1матрайну 
ч1арав бац1улт, сиптачи-
тал гьарза хъанай бур. 

Ца мукунсса, ц1а данс-
са, чарабакъасса давуну 
хьунни лакрал ядигар, 
дунияллийх ц1а дурксса 
Гъази-Гъумучиял Хъун 
мизит ххуйну ябан, буруч-
чин багьлагьисса их1сан-
дарал даву. 

Мизитрал ца чулухухс-
са к1ич1иравух нанисса 
щин гьанурдавун дагьлай, 
хъуник1аланнайн асар 
хъанахъисса, ми лилла-
лисса ишру ч1алай, Гъу-
муксса жагьилтал, минна-
ц1ун кабакьайми бувккун, 
к1ич1иравусса аьрщи-
ххюл бувкьун, щинаххул-
лу марц1 бувну, гьартасса 
турварду бивхьуну, щин 
дакъарц1уну дачинсса 
сант дунни. 

Ва циняннан шапааьт 
бияйсса к1анттай бувсса 
зах1мат зун чирину, бала-
апат1ирттал хьхьич1ун 
багьансса баруну хьуннав! 

Москавлив диктант 
чичин т1ий бур 

-Московлив ттинингу чир-
чуссар лакрал диаспоралул 
диктант, мугу ххуйсса дара-
жалий даргуна, жагьилталгу 
гъирарай гьуртту хьуна. Гьа-
шинумур диктантрал кутак 
лич1иссар. М. И. Рудоминол 
ц1анийсса щалагу Аьрасат-
нал паччах1лугърал библи-
отекалувун диктант чичин 
цалчинни лак бат1инт1исса. 
Жу 250 инсаннпах ялугьлай 
буру. Оьвчарду Дагъусттан-
найсса жула хьхьич1унсса 
инсантурайн, къуллугъчи-
турайн, депутатътурайн, 
районнал хъуниминнайн, 
творчестволул зузалтрайн, 
ч1арав бац1анссар, гьуртту 
хьунссар т1исса умуд бур. 
Жува барча бан буккант1ис-
сар Постпредстволул ва би-
блиотекалул каялувчитал, 
вакилтал, махъ нанисса, сий 
дусса инсантал. Хьхьич1а-
вагу «Дагестан» ГТРКрал 
лакку мазрайсса вещаниелул 

хъунмур редактор Тамара 
Закарьяевайн оьвчайссия 
программа дачин дан. Гьа-
шину Тамарахь тавакъю 
барду. Буч1ант1иссар кьини 
хъун дан Дагъусттаннал ба-
лайчи Загьидат Муслимова-
гу. Ялугьлай буру миллатрал 
цаймигу язисса арсваврах 
ва душваврах. Жу гьарма-
ная ххариссару, гьарманах 
мякьссару, бусравну хьуна-
гу бавкьуну, барчаллагьрай 
т1айлагу буккант1иссар. 
Жува илданун ккаккан бан 
аьркинссар жувагу цайми 
миллатирттаяр ссалч1ав 
ялавайсса бакъашиву. Ва 
лакку мазрал диктантгу 
ц1акьлин дургьуну, ниттил 
мазрал х1урмат бусса бу-
шивруц1ун, жува иширач1а 
цач1ун бат1айсса, цашиву 
ккаккан дайсса агьлу бу-
шиву ккаккан банссар т1ий 
бура. Жу х1арачат буллай 
буру диктантрайн бувк1ци-
риннавун лакку ужагърайн 
багьсса кунмасса асарду 
бутансса даражалий даву 
сакин дан. Миллатрал лах-
хия, дуки-х1ач1ия, канил 
пишарду, багьу-бизу. Хъа-
маллурангу лак ци багьу-
бизулул халкь буссарив 
ккаккансса куццуй, жула 
тарихрая, литературалия, 
чичултрая, пагьмурдая хъа-
маллурангу хавар бик1ансса 
куццуй. Гьарзат х1исаврайн 
ларсун зий буру. Программа 
гьарза-гьартассар. 

Ванил увкумуниц1ун ххи-
банна, лакку мазрал дик-
тантгу чичин, Московлив 
лакку мазрай кьини дар-
ц1усса тарихрал лах1зардай 
тамаша бан ва тамаша бив-
змуния жула буккултрахь 
балжину бусан, Московлийн 
наницириннавух «Илчилул» 
корреспондентгу бушиву. 

Пат1имат Рамазанова    

Хъунмизит буруччаврил ц1аний 

Аьрасатнал футболда-
нул союзрал (РФС) щала 
Аьрасатнаву дачин дурсса 
«Футбол школалий» т1ис-
са проект бартдигьлай, 
Дагъусттан Республикалул 
Бак1чинал сипталий ре-
спубликалий 2021ку шиная 
шихуннай дуллай буссар 
школардал футболданул 
лига (ШФЛ). 

Дагъусттаннал школар-
дал футболданул лига - му 
бяс-ччалли (турнир). Му-
ниву гьуртту хъанахъиссар 
школардай 3мур классрая 
8мур классрайн бияннинсса 
дуклаки оьрч1ру. Му бяс-
ччал буллалиссар шанма 

Шавк1рав
Библиотекалий сен-

тябрьданул 12ний дурну 
дия Р. Х1амзатовлул лут-
тирдал выставка. 

Шаэр дак1нийн утан, 
мунал чивчусса шеърирду, 
«Ттул Дагъусттан» т1исса 
лу буккин ччиманаща уч1ан 
бюхълай бур библиотека-
лийн, миннувату, цал тти-
гу шаэрнал чивчумур дак-
1нийн бутан, буккинсса лу 
лич1и бан. 

Сентябрьданул 13ний 
Шавк1рав школалий ду-
клакисса оьрч1ащал дунни 
Дагъусттаннал миллатру 
цашаврил кьинилун хасъ-
сса бат1аву. 

Мунил мурад бия - ялун 
нанисса никираву буттал 
к1ану ххирашиву, жаваблув-
шин душиву тарбия даву, 
Дагъусттаннаясса к1улши-
вуртту ч1яру даву ва курт1 

Культура 

Байран ва юбилей 
к1иц1лаглай 

Дагъусттаннай к1иц1лаглагисса ц1адурксса шаэр Р. 
Х1амзатовлул юбилейран хасъсса давуртту най дур жула 
райондалийгу. 

даву. 
Шяраваллил ЦТКНРда-

нул директор Л. Халило-
вал бувсуна бавт1миннахь 
байрамрал таварихрая, ре-
спубликалий хьусса циняр 

хьхьич1уннайшивуртту ва 
ц1ушиннарду - Дагъусттан-
найсса циняв миллатирттал 
дянивсса дусшиврул хьун 
дурсса душиву. 

Библиотекалул заведую-
щая Ф. Кьадиевал ва 7мур 
классраву дуклакисса У. Ха-
лиловал, Ж. Закаржаевал 
ккаккан дурна жула бут-
тахъал аьдатру: ч1ивисса 
оьрч1 гьуркку бай к1анттуву 
шайсса куц, варякъущал щи-
нав гьайсса куц. 

Мукунна дурну дия бут-
тахъал заманнайсса къат-
лул кьай-кьуйлул выставка. 
Му даву х1адур дурну дия 
ЦТКНРданул директорнал 
ва библиотекалул заведую-
щийнал цач1у. 

Баласмав 
Гьунч1укьат1рал къутан-

далийсса библиотекалул 
КДЦлущал цач1у дунни 
Дагъусттаннал миллатру 
цач1ун шаврил кьинилун 

хасъсса даву. 
Мунил ц1а дия - «Цач1у-

шиврувури жула гуж бусса». 
Школалийсса учитель Ш. 

Дандамаевлул бувсуна бав-
т1миннахь му байрамрал 
агьамшиву цукунсса дусса-

рив Дагъусттаннайсса агьа-
линан, циняв миллатирттан. 
Бувч1ин бувна, циняннал 
аьмсса бурж бушиву буттал 
буттахъал жунна ирсирай 
кьадиртсса дусшиву ядан, 
дуруччин, ц1акь дан... Му-
кун бюхъант1ишиву жула 
Ватан нигьач1авурттая ду-
руччин. 

-Миллат цумур буссарив 
бакъарча агьаммур, - укунни 
мунал, - дусшиврий, циняв 
миллатру бавкьуну яхъа-
нахъавури. 

Ва бат1аврийн х1адур 
дурну дия луттирдал вы-
ставкагу «Миллатру ч1явус-

са Дагъусттан» т1исса. 
Дуклаки оьрч1ал хъун-

масса гъираращал вич1и 
дирхьуна мунал бусласиму-
них, ххал дурна хьхьич1а-
расса лаххиярду, къатлул 
кьай-кьуй. 

8мур классраву дуклакис-
са Р. Кьадировал бувккуна 
Р. Х1амзатовлул шеърирду, 

«Ттул Дагъусттан» луттира-
васса касакру. 

Му бат1аву х1адур дурну 
дия библиотекалул зузала З. 
Исаевал ва культуралул-би-
гьалагаврил центрданул зу-
залт Б. Шуаьевал ва П. Кьур-
бановал.   

Школардал футболданул лига 

Финалданул 1/4 бут1лувун 
дагьунни 

щач1анттуй: школарттай, 
муниципалитетирттай (рай-
онннай) ва республикалий. 

Му турнирдануву гьуртту 
хъанай бур жула районда-
лийсса ч1ава футболисталгу. 

2022-2023 шиннардил 
мутталий школардал ли-
галуву гьуртту хъанай бия 
жула райондалийсса дукла-
ки оьрч1ру-футболисталгу. 

Бяс-ччаллал х1асиллу дур-
ну, Гъумучиял школалий 
5мур классраву дуклаки-
миннал командалул ххуйс-
са ккаккияртту хьун дун-
ни. Му команда дагьунни 
республикалул щач1анттул 
1/4 бут1лувун. 


